
KLIMAKTERIK SINDROMI MAVJUD 2-TIP QANDLI DIABETLI AYOLLARDA 
TRANSDERMAL ESTEROGENNING SAMARADORLIGI 

 
Sadiqova N.G', Xidirova M.D. 
Toshkent Tibbiyot Akademiyasi 

 
Tadqiqot maqsadi. Klimakterik sindromi mavjud 2-tip qandli diabetli ayollarda 

transdermal esterogenning samaradorligini o'rganish 
Materiallar va usullar. Toshkent Tibbiyot Akademiyasi 2-klinikasi Endokrinologiya 

bo'limi va Toshkent Tibbiyot Akademiyasi ko'p tarmoqli klinikasi 2-son Ichki Kasalliklar 
kafedrasida 45 yoshdan 57 yoshgacha (o‘rtacha yoshi 50.7±2.11 yosh) bo'lgan klimakterik 
sindrom simptomlari mavjud 30ta qandli diabet 2tip ayollar kuzatuvga olindi. Ulardan 10tasi- 
perimenapauza, 20tasi postmenapauza yoshida. Menapauza boshlanish o'rtacha yoshi 
50.4±0.5, o'rtacha esterogen yetishmovchiligi davomiyligi 2-5yil (3.5±1yil). Perimenapauza 
davridagi ayollarda 1yil davomidagi noregilyar hayz aminoreya bilan 65±5.8 kunni, FSG 
o'rtacha miqdori 56ME/l ni tashkil qiladi. Bemorlarda davodan avval labarator 
tekshiruvlardan- lipid spektori, jigar fermentlari, qand miqdori, koagulogramma, vitamin D 
miqdori; gormon analizlardan -FSG, LG, estradiol, progesteron; instrumental tekshiruvlardan - 
jigar, kichik chanoq bo'shlig'i a'zolari, sut bezlari va bachadon UTTsi tekshiruvi hamda 
klimakterik sindrom og'irlik darajasini aniqlash bo'yicha Kupperman shkalasiga asoslangan 
so'rovnoma o'tqizildi. Shkalaga ko'ra: 

0-11 ball - klimakterik sindrom belgilari mavjud emas.12-34 ball - yengil daraja;35-
58ball- o'rta og'ir daraja;59 va undan yuqori ball- og'ir daraja.Bemorlarning barchasiga 6oy 
davomida transdermal sprey "Lenzetto" ( esteradiol gemigidrat)ni kuniga 1doza(1.53mg) dan 
3doza( 4.59mg) gacha va 28ta(93.3%) intakt bachadonli ayollarga har oylik davoning 14-
kunidan boshlab bachadon giperplaziyasining profilaktikasi sifatida 150mg dezogastrel 
buyurildi. Davo samaradorligi davogacha, davodan 1oydan so'ng va 6 oydan so'ng Kupperman 
shkalasi so'rovnomasi asosida baholandi.  

Tadqiqot natijalari: Davoning 1-oyi oxirida barcha ayollardagi menapauzal simptomlar 
39.4%ga kamayib, Kupperman shkalasi bo'yicha ballar yig'indisi 13.35±2.94ballni tashkil qildi 
(p<0.001).Davoning samaradorligi samatovegetativ simptomlarda yaqqolroq namoyon bo'lib, 
ayollardagi isib ketish, terlash, yurak soxasida noxushlik xissi, mushak -suyaklardagi og'riqlar 
43.53%ga kamaydi (prilivlar soni 20-30tadan 8-10tagacha kamaydi). Simptomlarning 
intensivligi va davomiyligi esa 56% ga kamaygani aniqlandi.Urogenital simptomlar esa 
Kupperman shkalasi bo'yicha 45.5%ga pasaygani kuzatildi(p<0.001).6oydan so'ng klimakterik 
sindrom simptomlari 76.23%ga yaxshilanib, shkala bo'yicha ballar yig'indisi 5.24±3.77ni 
tashkil qildi. Shundan samatovegatativ simptomlarning yengillashuvi 80,37%ni tashkil qildi. 
19ta ayolda(63.3%) isib ketish prilivi 6-oy oxiriga kelib yo'qolgan, 11ta ayollarda esa(36.7%) 
haftasiga 1-3martagacha saqlanib qoldi. Urogenital simptomlarning yaxshilanishi 6-oy oxiriga 
kelib 87.63%ga yetgan bo'lsa, psixoemotsional simptomlar 71.26% ga yengillashdi.  

Хulosa. Kuzatuv va tahlillarga ko'ra transdermal esterogen peroral esterogenga nisbatan 
ayniqsa klimakterik sindromi mavjud qandli diabet 2-tip ayollarga samaradorligi yuqori va 
nojo'ya tasiri kam hisoblanadi. Davo so'ngida bemorlarda o'tqazilgan labarator taxlillarda 
transdermal esterogen qon ivish sistemasi, lipoproteinlar miqdori, globulin va jigar 
fermentlariga ta'sir qilmagani aniqlandi. Yuqorida sanab o'tilgan xususiyatlari sababli 
transdermal esterogen "Lenzetto" qandli diabeti mavjud ayollar klimakterik sindromini 
davolashda yuqori samara va kam nojo'ya ta'sirlarga ega hisoblanadi. 

 
  


